
Апстракт
Културните, економските и општествените промени создадоа потреба 

од различни пристапи кон образованието. Глобализацијата, што ја зголемува 
меѓународната меѓузависност, создавањето на нови знаења и застареноста 
на постарите знаења, значи дека наставниците и учениците мора да бидат 
отворени за промени и нови можности. Едноставното влегување на учениците 
на училиште за да им се даде традиционално образование нема да биде доволно. 
Затоа од голема важност ќе биде да им се помогне на учениците да ги научат 
вештините што им се потребни за работните места во иднина. Искуственото 
учење е тоа што го принудува образованието да ги промени начините на 
учење. Искуственото учење претставува позитивно и значајно дополнување на 
теоретските знаења кои што ги стекнуваат учесниците низ процесот на учење 
преку искуство, снаоѓање, упатување и запознавање со една нова средина, 
една култура на организазција, а од друга страна, претставуваат потенцијални 
вработени доколку бидат детектирани како такви од идните работодавачи каде 
што обавуваат практична настава. 

Клучни зборови: искуствено учење, образование, настава, 
угостителство, ученици 

1. Вовед
Угостителството е стопнанска дејност во која што има голем број на 

предизвици, пред сè за самите вработени. Луѓето што се подготвуваат за идни 
угостители, најоптимално е да го реализираат дел од своето образование во 
реални ситуации, т.е. во угостителски објекти кадешто ќе имаат директен контакт 
со самата професија. Теоретскиот дел е потребен, но речиси неупотреблив во 
реалноста доколку истиот не се увиди практично. Апсолвирањето на вештините 
во угостителството кај учениците се постигнува со искуства кои се плански 
поврзани со изучената теорија. Затоа, искуственото учење е концепт на кој 
се гледа како потребен во угостителските образовни институции, а истиот 
обезбедува непосреден контакт на ученикот со неговите „утрешни“ секојдневни 
работни активности. Дополнително, не смее да се изостави воопшто ниту 
мотивациониот ефект што може да го даде искуственото учење на одреден 
ученик. Доверувањето на конкретни работни задолженија на учениците им дава 

до знаење за нивната, условно кажано, важност во процесот на подготовка и 
давањето на угостителските услуги, па оттука и мотивираноста се зголемува. 
Уште повеќе би се зголемила преку потенцијалното препознавање и вреднување 
на угостителските вештини што тие ќе ги стекнуваат и развиваат од страна на 
секторските компании. Увидувајќи го бенефитот од овој концепт многу водечки 
програми за туризам и угостителство во моментот интегрираат искуствен 
елемент за учење во нивните наставни програми (Lee, 2006). 

2. Преглед на литературата 
Aкадемското истражување на тема искуствено учење јa вклучува работата 

на Dewey (1938), кој утврдил дека учењето бара комбинација на размислување и 
правење. Но, оттогаш наодите на оваа тема се многу проширени. На пример, Cha-
van (2011) дискутира за динамичен, заемно зајакнат однос помеѓу искуственото 
учење, теоретското стекнување на знаење и интеграција во унапредување во 
социјалниот свет на вработување. Mollaei and Rahnama (2012), тврдат дека 
искуственото учење не е само „работа на терен“ или „пракса“ што го поврзува 
учењето со реалните животни ситуации. Напротив, подлабоко е дефиниран со 
вклучување на фази на размислување дизајнирани да му помогнат на ученикот 
да го пренесе тековното искуство со минатото и идните. Клучните елементи 
на искуствено учење се идентификуваат како директна вклученост и активен 
ангажман на учениците и можности за учење врз основа на работа (Mak et al., 
2017). Кога учениците се вклучуваат во овој вид на учење се покажува дека 
претставува помош во развојот на нивните животни вештини, критичното 
размислување, решавањето на проблеми и етика на работа (Wurdinger & Alli-
son, 2017); како и тимска работа, комуникациски и лидерски вештини (Roberts, 
2018). 

Со оглед на професионалната природа на угостителството, тој историски е 
насочен кон развој технички оперативни вештини, честопати со фокус на храна 
и пијалоци (Alexander et al., 2009). Во рамките на секторот за образование, 
ова резултира со обезбедување на ресторани и кујни за обука. Alexander et al. 
(2009), идентификуваa како овие средини за искуствено учење им овозможуваат 
вредни можности на учениците за професионално дејствување, каде што се 
вклучуваат со вистински клиенти, практикуваат вистински менаџмент одлуки и 
се соочуваат со нивоа на притисок сличен на реалниот свет. Практикантството 
им дава знаење на учесниците за да направат соодветни избори за работа 
по напуштање на училиштето (Jack et al., 2017). Реалниот поглед утврден за 
време на стажирањето им овозможува на учесниците да погледнат што треба 
да очекуваат со кариера во угостителската индустрија (Jack et al., 2017). Како 
што е наведено од Stone and Petrick (2017), угостителското образование им 
овозможуваат можност и околина на учесниците да искусат од прва рака надвор 
од предавалната, што се однесува директно на примената на знаењето. На сето 
ова се гледа како подобро подготвување за вработување во индустријата. 

Меѓутоа, иако искуственото учење може да биде широко вкоренето во 
рамките на угостителското образование и иако концептот на искуствено учење 
е широко истражуван низ бројни дисциплини, се чини дека е ограничено 
во рамките на специфичната област на угостителството (Мак et al., 2017). 
Во литературата за овој сектор се утврдува дека искуствената компонента 
на наставната програма е релативно лоша во исполнувањето на потребите 

Цветанка Ристова Магловска
Младен Мицевски

на учесниците кои мора да ги комбинираат теоријата и практиката по 
завршувањето на своето образование. Ball (1995) го идентификувал проблемот 
со работодавците уште во 1990-тите, во врска со учесниците кои немаат 
преносливи вештини за употреба во индустријата. Преку дизајнирање и 
развој на индустрија во реално време, учесниците биле повеќе мотивирани, со 
поголем дух за потрага и независна акција. Lowry & Flohr (2005) ја истражуваат 
вредноста на наставната програма заснована врз компетенции која ја развива 
компетентноста на учесникот и вештини за управување, како и дисциплинско 
специфично знаење. Тие идентификувале како да бидеш компенитивен во 
својата кариера е силен мотиватор за учениците; и дека работодавците честопати 
се повеќе се заинтересирани што можат да направат учениците, отколку што 
знаат. Искуствените техники за учење имаат корист во угостителството за 
учениците во однос на засилено учење, интерес и ентузијазам (Ruhanen, 2006) 
што доведува до постигнување на повисоки нивоа на исходи од учење кога им 
се дава можност за развој и вежбање на вештини во рамките на сценарија во 
реалниот свет создадени за учење (Lee, 2008).

Согледувајќи ја потребата од примената на искуственото учење во областа 
на угостителството образование, наредниот дел од овој труд ќе се насочи кон 
застапеноста на искуственото учење во угостителските средни училишта во Р. 
С. Македонија односно во која форма се појавува и која е неговата важноста за 
учениците. 
3. Практичната настава и феријална практика како дел од искуственото 

учење во средното техничко образование и стручно образование на 
занимање во Р. С. Македонија
Oбразовниот систем во Р. С. Македонија ги комбинира содржините кои 

се предаваат на училиште со практична обука и феријална практика кои им 
овозможуваат на учениците да се здобијат со практични знаења и работно 
искуство во вистински работни околности овозможувајќи искуствено учење, за 
на крајот со завршување на програмата да се стекнат со диплома за завршено 
средно стручно образование од областа на туризмот и угостителството. 

3.1  Практичната настава, вежби и учење преку работа
Практичната настава во Р. С. Македонија претставува форма на практично 

образование која им овозможува на учениците да стекнат знаења, вештини и 
навики кои се потребни за вршење на работата во рамки на квалификацијата 
и оспособување за брзо вклучување во процесите на конкретна технологија на 
работа (Јовчевски и др., 2020). Практичната настава може да се изведува во 
училиштето со соодветно технички опремени простории или во реални услови 
во компании. 

Пред воведувањето на концепцијата за модернизација на техничкото 
образование во учебната 2019/2020 година, практичната настава во средното 
техничко образование (четиригодишно) и стручното образование за занимања 
(тригодишно) се организираше како посебен предмет насловен Практична 
настава со сопствена наставна програма, креирана врз основа на профилот 
на образованието. Во Табела 1 претставени се бројот на часови по практична 
настава во угостителско-туристичката струка за сите профили по години пред 
да се воведе техничкото образование. Од Табела 1 јасно се гледа дека фондот на 
часови по Практична настава е поголем кај стручното образование на занимање, 

ИСКУСТВЕНО УЧЕЊЕ КАКО АЛАТКА ЗА 
ИНСПИРИРАЊЕ НА УЧЕНИЦИТЕ ВО 

УГОСТИТЕЛСКОТО ОБРАЗОВАНИЕ

додека кај техничкото фондот е помал. 

Табела 1. Број на часови по практична настава во стручно образование за 
занимања и техничко образование во угостителско-туристичка струка пред 

2019/2020

Профил

Година на образование Вкупен 
фонд на 

часови за 
профил

I година II година III година IV година

Н Г Н Г Н Г Н Г
Хотелско – 

туристички техничар / / 3 108 5 180 5 165 453

Угостителски 
техничар за рурален 

туризам 
/ / 3 108 5 180 5 165 453

Угостителски 
техничар / / 6 216 6 216 6 198 630

Келнер (3 години) 8 288 14 504 14 462 1.254
Готвач (3 години) 8 288 14 504 14 462 1.254

Слаткар (3 години) 8 288 14 504 14 462 1.254
Н = неделен фонд на часови     Г = годишен фонд на часови

Извор: Центар за стручно образование и обука http://arhiva.csoo.edu.mk/images/stories/
NastavniPlanovi/nastavniplanovi.pdf 

Со усвоените нови наставни планови за техничко образование се менува 
и структурата на изведување на практична настава и се воведува концептот 
на Учење преку работа кај работодавач. Во наставниот план и програмите 
практичната настава е поврзана со повеќе одделни предмети кои се изучуваат 
и нивниот фонд се движи од 1 до 3 часа неделно, зависно од значењето на 
предметот за квалификацијата. Во секторот се воведува уште една нова 
квалификација, а тоа е техничар за настани и анимации. Патем, кај стручното 
образование на занимање нема промени. Во Табела 2  е вметнат вкуниот неделен 
и годишен фонд на часови по вежби, практична настава и учење преку работа 
кај работодавач по години и по квалификации на занимање. 

Табела 2. Број на часови по практична настава, вежби и учење преку работа во 
техничко образование во сектор туризам и угостителство од 2019/2020

Квалификации на 
занимање / профил

Година на образование Вкупен 
фонд на 
часовиI година II година III година IV година

Н Г Н Г Н Г Н Г
Хотелско – туристички 

техничар 4 144 6 216 10 360 12 396 1.116

Угостителски техничар 
за рурален туризам 4 144 6 216 10 360 12 396 1.116

Угостителски техничар 4 144 6 216 10 360 12 396 1.116
Техничар за настани и 

анимации 4 144 6 216 10 360 12 396 1.116

Н = неделен фонд на часови     Г = годишен фонд на часови
Извор: Центар за стручно образование и обука

https://drive.google.com/file/d/1ZQAolvdc34YsTZ3MlbFfHn6pwSJIDt9A/view 

Доколку се направи споредба помеѓу Табела 1 и Табела 2, јасно се 
гледа дека годишниот фонд на часови драстично е зголемен и се изедначува 
за сите квалификации (1.116 часа годишно). Поконкретно, бројот на часови 
кои инволвираат практична настава, вежби и учење преку работа е за 246% 
зголемен за квалификациите хотелско – туристички техничар и угостителски 
техничар за рурален туризам, додека за квалификацијата угостителски техничар 
зголемен е за 177%. Оттука, може да се заклучи дека промените во техничкото 
образование водат кон зголемување на целосната инволвираност на учениците 
во практичната настава и искуственото учење од областа на угостителството и 
туризмот во Р. С. Македонија.

3.2  Феријалната практика 
Феријалната практика во Р. С. Македонија по својата функција, организација 

и содржина е форма на учење преку работа кај работодавач, која се организира 
по завршувањето на настанвата година и по правило, во континуирано траење 
кај соодветен работодавач (Јовчевски и др., 2020) од областа на туризмот 
и угостителството. Феријалната пракса се изведува во сите години, освен 
во завршните години во времетраење од 20 дена и се изведува за време на 
летниот одмор на учениците. Образовно-работната практика во угостителското 
образование опфаќа феријална практика, која се одвива во училиштето, во 
угостителски објекти и туристички агенции кои одговараат на стандардите за 
угостителство и туризам пропишани со законот. Со новото упатство на Центарот 
за стручно образование и обука од 2020 година за изведвување на феријалната 
практика се идентификуваат серија на придобивки за учениците-практиканти, 
кои можат од друга страна да делуваат како мотиватори. Тие придобивки се:

 – Инвестиција во сопствената иднина;
 – Стекнување искуство на работно место во реални услови;
 – Поврзување на теоретските знаења со практичните вештини потребни за 

работа;

 – Проширена можност за избор на занимања и согледување можности за 
професионален и кариерен развој;

 – Скратување на времето за адаптација при вработување;
 – Учење од искусни стопанственици – мајстори и сл.;
 – Подобрување на меките вештини: самодоверба, сигурност, дисциплина, 

самоиницијативност, креативност, лојалност, претприемнички вештини и 
сл.;

 – Можност за финансиска награда;
 – Запознавање со организациската култура;
 – Добивање на препорака од компанијата.

Дополнително, се предвидуваат и неколку начини на наградување како 
надоместок за ученичката работа. Тие можат да бидат: финансиски надоместок 
за ученикот/чката, стипендирање на ученици, донирање опрема, литература, 
екскурзии, матурски порслави и сл. од страна на компанијата каде се изведува 
феријалната практика.

4. Ограничувања
Со направеното истражување се добија податоци за тоа како образовните 

институции и нивните партнери во Р. С. Македонија се насочуваат кон 
искуственото учење во рамки на редовните наставни планови и како сметаат 
дека истите можат да бидат инспиративни за учениците. Како ограничување на 
овој труд може да се земе тоа што е анализирана едната страна, т.е. страната на 
образовните институции. Не се направени подетални истражувања за реалните 
искуства на учениците во текот на практичната настава, вежби, учење преку 
работа и феријална практика. Сето тоа може да биде мотив повеќе за некои 
наредни истражувања.

5. Заклучок
Угостителсткото образование се менува драматично. Културните, 

економските и општествените промени се главните сили зад повеќето промени 
што се случуваат и кои угостителското образование ги доживува. Сепак, и покрај 
промените, ова е возбудлива ера за угостителското образование. Благодарение 
на искуственото учење кое е наменето за учениците, тие добиваат можност да 
сфатат поголемо ниво на деловни контексти во реалниот живот, во споредба со 
традиционалното учење базирано на предавања. Примената на искуственото 
учење го премостува јазот меѓу училниците и ситуациите во реалниот свет. 
Неговата ефикасност може се мери со стекнување практични знаења и вештини 
од страна на учениците што лесно може да ги пренесат во нивната кариера 
во угостителството и туристичката индустрија. Прегледот на застапеноста на 
искуственото учење во Р. С. Македонија го потвруда ова, преку поседување 
на програми за практична настава и феријална практика. Угостителството 
образование во Р. С. Македонија преку овие програми можеме да заклучиме 
дека комплетно се  посветува на образување, воспитување и продуцирање кадар 
за задоволување на потребите на угостителството и туризмот. Искуственото 
учење преку програмите како практичната настава и феријална практика ги 
оспособуваат учениците за развојниот пазар на оваа дејност, а воедно и насочува 

кон прилагодување на работата кон индивидуалниот развој на учениците преку 
стекнување компетенции, способности, знаења и вештини неопходни за нивно 
оспособување за вклучување на пазарот, како и продолжување на образованието 
и културно издигнување.

